
   Çĕрĕпех алхасрĕ вутлă çиçĕм,

Çĕрĕпех кĕрлерĕ аслати.

Чĕремре те çавнашкал, савниçĕм.

Эс çумра çукран, тен, пулать-и...



Кантăкĕ уçса-хунăнса тăрать,

Хупма вăй çук, ĕненетĕр-и?

Пуш-пушă пӳлĕмре чунăм хăрать,

Пĕр-пĕччен тарăхтăр тетĕр-и?



Ăшă вырăн самантрах пушанчĕ,

Тухса чупрăм çумăр витĕрех.

Манпа пĕрле çумăр та кулянчĕ,

Куççуль юхрĕ. Йĕчĕ. Йĕтĕрех!



Шапарса утатăп çиле хирĕç,

Çăмăл мар пĕччен утма çĕрле.

Урăх çынпа эсĕ кĕçĕр терĕç, —

Шанăç çук сире пулма пĕрле.



Çĕрĕпех алхасрĕ вутлă çиçĕм,

Тăхлан тӳпе тăчĕ çуталса.

Каçарсам, тульккĕ, мана, савниçĕм,

Çылăхлă эп, йĕреп татăлса...

  